
PRINCIPLES OF CREATING A NEW SPIRITUAL SPACE IN UZBEKISTAN AT A 
NEW STAGE OF DEVELOPMENT 

Khudoykulov Shukrullo Sohibovich 
Master's student of the Bukhara State Pedagogical Institute 

Abstract. At a new stage of development in Uzbekistan, the creation of a new spiritual space is gaining importance 
in order to ensure the spiritual development of society. This article examines the development of a spiritual space 
in our country and the basic principles of its creation. The need to create a new spiritual space in Uzbekistan, its 
impact on each layer of society, as well as practical recommendations for further development of this process are 
presented. 

Keywords: Development in Uzbekistan, spiritual space, spirituality, society, spiritual development, culture, 
education, new principles. 

OʻZBEKISTONDA YANGI TARAQQIYOT BOSQICHIDA YANGI MAʼNAVIY 
MAKONNI YARATISH TAMOYILLARI 

Xudoyqulov Shukrullo Sohibovich 
Buxoro davlat pedagogika instituti magistranti 
E-mail: Shukrxudoyqulov09@gmail.com  

Annotatsiya. Oʻzbekistonda yangi taraqqiyot bosqichida, jamiyatning maʼnaviy rivojlanishini taʼminlash uchun 
yangi maʼnaviy makon yaratish muhim ahamiyat kasb etmoqda. Ushbu maqolada mamlakatimizda maʼnaviy 
makonning rivojlanishi va uni yaratishning asosiy tamoyillari koʻrib chiqiladi. Oʻzbekistonda yangi maʼnaviy 
makon yaratishning zaruriyati, uning jamiyatning har bir qatlamiga taʼsiri, shuningdek, bu jarayonni yanada 
rivojlantirish boʻyicha amaliy tavsiyalar taqdim etiladi. 

Kalit soʻzlar: Oʻzbekistonda taraqqiyot, maʼnaviy makon, maʼnaviyat, jamiyat, maʼnaviy rivojlanish, madaniyat, 
tarbiya, yangi tamoyillar. 

DOI: https://doi.org/10.47390/SPR1342V5I11Y2025N30  

Kirish. Yangi Oʻzbekiston taraqqiyotining asosiy yoʻnalishlaridan biri, bu jamiyatda 

maʼnaviy makon yaratish va uni rivojlantirishdir. Maʼnaviy makon, jamiyatning ruhiy, axloqiy, 

estetik va madaniy qadriyatlarini oʻz ichiga olgan muhitdir. Oʻzbekiston mustaqillikka 

erishgach, jamiyatda yangi qadriyatlar, yuksak axloqiy meʼyorlar va madaniy targʼibotni 

yaratishga boʻlgan ehtiyoj yuzaga keldi. Bunda, xalqimizning anʼanaviy maʼnaviy qadriyatlari va 

zamonaviy tamoyillarni uygʻunlashtirish zarurati mavjud.   

Adabiyotlar tahlili. Oʻzbekistonda maʼnaviy makon yaratish masalasi, soʻnggi yillarda 

bir nechta ilmiy va amaliy tadqiqotlarda yoritilgan. Maʼnaviyatni rivojlantirish masalasi, 

maʼnaviy qadriyatlarning zamonaviy jamiyatga integratsiyasi va ularning turli sohalarda, 

xususan, taʼlim, madaniyat, ijtimoiy munosabatlarda ifodalanishi koʻp jihatdan tadqiq etilgan. 

Shu bilan birga, boshqa mamlakatlarda ham maʼnaviy makonning ahamiyati, uning jamiyatning 

mailto:Shukrxudoyqulov09@gmail.com
https://doi.org/10.47390/SPR1342V5I11Y2025N30


SCIENCEPROBLEMS.UZ-Ijtimoiy-gumanitar fanlarning dolzarb muammolari № 11 (5) – 2025  

 

169 

barqaror rivojlanishiga taʼsiri, madaniyatni rivojlantirish va axloqiy meʼyorlarni 

shakllantirishdagi oʻrni boʻyicha qator ilmiy ishlar mavjud. 

Globallashuv yaratayotgan imkoniyatlardan hozirgi kunda maʼnaviy boʻshliqni 

toʻldirishga harakat qilayotgan siyosiy va mafkuraviy markazlar foydalanmoqdalar. Buning 

oqibatida insoniyat tomonidan katta maʼnaviy yoʻqotishlar, millatning asriy qadriyatlari, milliy 

tafakkuri va turmush tarzi izdan chiqayotganini, axloq-odob, oila va jamiyat hayoti, ongli 

yashash tarziga xavf solayotganini alohida qayd etish lozim. Mazkur xatarlar maʼnaviyatga 

qaratilgan tahdidlar boʻlib, Birinchi Prezidenti Islom Karimov mazkur xavflar haqida fikr 

yuritib, ularni quyidagicha taʼriflaydi: “Maʼnaviy tahdid deganda, avvalo tili, dini, eʼtiqodidan 

qatʼi nazar, har qaysi odamning tom maʼnodagi erkin inson boʻlib yashashiga qarshi qaratilgan, 

uning aynan ruhiy dunyosini izdan chiqarish maqsadini koʻzda tutadigan mafkuraviy, gʻoyaviy 

va informatsion xurujlarini nazarda tutish lozim, deb oʻylayman”. [1] 

Maʼnaviy tahdid inson erkinligiga, uni gʻoyaviy qaram qilish, ruhiy dunyosini izdan 

chiqarishga qaratilgan boʻlib, u jozibali shiorlar va gʻoyalar ostida yashirinadi, diniy va milliy 

rishtalarga bolta uradi, yoshlarning qalbini va ongini egallashga, ularning dunyoqarashiga 

zararli fikrlarni tiqishtiradi, oxir-oqibatda mamlakat xavfsizligiga va milliy manfaatlarga tahdid 

solib, jamiyatni inqiroz koʻchasiga olib keladi. Demak, mazkur xatarlar mamlakati, millati, oʻzi 

yashab turgan jamiyatning kelajagi haqida qaygʻuradigan, oʻzini fuqarolik pozitsiyasiga ega, 

yurtga daxldorlik hissi yuksalgan har bir insonni tashvishga solishi, oʻz navbatida uning oldini 

olish uchun oʻz iqtidori va salohiyatini ishga solishni talab etadi. 

Maʼnaviy qurolsizlantirilgan va buning oqibatida maʼnaviy ildizlari zaiflashgan xalq eng 

oddiy xavf-xatar oldida ham ojiz boʻlib qoladi. Bugun dunyodagi katta-kichik har bir mamlakat-

ona sayyoramizning duch kelgan chorrahasida oʻz manfaatini qidirib, voqea-hodisalarga baho 

berishda, avvalo, oʻz manfaatlaridan kelib chiqar ekan, yanada hushyor va ogoh boʻlishga toʻgʻri 

keladi. Niyati xolislikdan yiroq kuchlar bugungi globallashuv zamonida oʻzga bir xalq, millat 

maʼnaviyatiga qarshi kurash boshlar ekan, bir qarashda beozor koʻrinadigan “maftunkor, 

jozibali” vositalardan, jumladan internet, radio va televideniye imkoniyatlaridan, chiroyli 

koʻrinish va manzaralarga burkalgan koʻp seriali kino mahsulotlaridan, ommaviy axborot 

vositalaridan gʻoyatda unumli foydalanadi. Bunda asosiy kuch va imkoniyatlar yosh avlod ongi 

va qalbiga taʼsir oʻtkazish, ularni toʻgʻri yoʻllardan ogʻdirishga qaratiladi. 

Oʻzbekiston uchun muhim boʻlgan aspektlardan biri, milliy qadriyatlarning jamiyatda 

yetakchi oʻrin egallashi, ular orqali yangi maʼnaviy makon yaratishning imkoniyatlari va 

imkoniyatlarining tahlili hisoblanadi. Bunday tadqiqotlar asosan maʼnaviyat, taʼlim va 

madaniyat sohalarida amalga oshirilgan. 

Bu, oʻz navbatida, yangi Uygʻonish davri poydevorini yaratish jarayonida eng rivojlangan 

jamiyatlar talabiga javob beradigan, erkin va hur fikrli, zamonaviy va innovatsion maʼnaviy 

makonni shakllantirish zarurati nihoyatda muhim masalaga aylanayotganidan dalolat beradi. 

Prezidentimiz Sh.M.Mirziyoyev “Yangi maʼnaviy makon nima? Mening nazarimda, u — 

biz orzu qilayotgan Yangi Oʻzbekistonning maʼnaviy qiyofasi yaqqol aks etadigan, xalqimiz 

intilayotgan va el-yurtimiz baxtiyor yashaydigan maʼrifatli jamiyatdir. [2]” deb taʼkidlaganlar. 

Bu borada “Oʻzbekiston-2030” strategiyasining 2030-yilgacha erishiladigan 

maqsadlarning samaradorlik koʻrsatkichlarida ham belgilangan: 

 Mafkuraviy xurujlarga qarshi milliy gʻoya asosida birgalikda kurashish, oila, maktab va 

mahalla hamkorligini mustahkamlash va shu asosda maʼnaviy tarbiyaning uzviyligini 

taʼminlash.  

 Maktablarni chinakam maʼnaviyat va maʼrifat, madaniyat oʻchogʻiga 

aylantirish uchun taʼlim-tarbiyaning interaktiv usullarini joriy qilish.  

 Oʻzbek xalqining milliy qadriyatlari va maʼnaviy merosini asrab-avaylash, keng 

ommalashtirish hamda rivojlantirish boʻyicha yangi yondashuvlarni joriy qilish. [3] 

nazarda tutilgan. 

Yoshlarni maʼnaviy kamol toptirish va faolligini oshirishda yana bir muhim yoʻnalishi 

ular ongida milliy urf-odat va anʼanalarni shakllantirishdir. Maʼnaviy barkamol yoshlarni oʻziga 

xos boʻlgan milliy urf-odatlar xayr-saxovat, mehr-oqibat, muruvvat, andisha, or-nomus, sharm-

hayo, iffat, bosiqlik, ulugʻvorlik, sabrlilik kabi maʼnaviy fazilatlar, mehmondoʻstlik, 

bagʻrikenglik, bolajonlik, oqkoʻngillilik, mehnatkashlik kabi milliy qadriyatlar aynan urf-odat 

anʼanalarda qaror topadi. Shunday ekan, milliy qadriyatlarga hurmat bilan qarash millatning 

oʻziga hurmat bilan qarashning asosiy belgisidir. Asrlar mobaynida shakllangan milliy 

qadriyatlarimiz hozirgi davrda yaratilgan madaniy-maʼnaviy boyliklar bilan qoʻshilib, 

taraqqiyotimizni tezlatadi, gʻoyaviy va maʼnaviy poklanishni taʼminlashga koʻmaklashadi. 

Qadriyatlarning barcha turlari insonning ayniqsa, yoshlarning farovon hayot kechirishi, erkin 

yashashi, maʼnaviy-axloqiy kamol topishi uchun xizmat qiladigan vositalar boʻlib hisoblanadi.  

Maʼnaviy mezonlar kecha yoki bugun oʻylab topilgan emas. Ular insoniyatning ming 

yillik tarixi ota-bobolarimizning necha-necha avlodlari tajribasi davomida yuzaga kelgan. 

Maʼnaviyat insonga ona suti, ota namunasi, ajdodlar oʻgiti bilan singib kelgan. Bu 

ajdodlarimizning boy maʼnaviy-maʼrifiy merosida oʻz ifodasini topgan. Jumladan, A.Avloniy 

oʻzining “Turkiy Guliston yoxud axloq” asarida maʼnaviyatni rivojlantirish masalalari, xususan, 

insonparvarlik, adolat, komillikka erishish gʻoyalarini ilgari surib: “Sadoqat gulshani salomat, 

boʻstoni najotdur. ...Sadoqat bir fayzi maʼnaviydurki, u fayzdan hissasini olmak har bir kishining 

muqaddas vazifasidir, Adolat esa yaxshi xulqlarning foili, zulmning muqobilidur. Har bir 

millatning taraqqiy va taoliysi (yuksaklik, koʻtarilish), davlat va hukumatlarning uzun 

yashamogʻi adolatga bogʻliqdur” [4] deb taʼkidlagan. 

Oʻzbekistonda maʼnaviy makon yaratish boʻyicha adabiyotlar milliy qadriyatlarni 

saqlash va rivojlantirish, yoshlarni ushbu qadriyatlar asosida tarbiyalash, shuningdek, ushbu 

tamoyillar asosida zamonaviy maʼnaviy makon yaratishni taʼminlashning ahamiyatini 

taʼkidlaydi. Maʼnaviy rivojlanishning jamiyatni global chaqiriqlarga qarshi turishga, uning 

madaniy kimligini saqlashga va barqaror rivojlanishni taʼminlashga katta rol oʻynashi aniq 

koʻrinmoqda. 

Tadqiqot metodologiyasi. Ushbu tadqiqot sifatida analitik metod, taqqoslash, va 

kontent tahlili metodlari qoʻllaniladi. Tadqiqotda Oʻzbekistonning oʻziga xos ijtimoiy va 

madaniy xususiyatlari hisobga olinadi, shuningdek, milliy va global miqyosda mavjud maʼnaviy 

makon yaratish tamoyillari oʻrganiladi. Tahlilning asosiy maqsadi, jamiyatda maʼnaviyatni 

rivojlantirishga qaratilgan tashabbuslarni aniqlash va ularning samaradorligini baholashdan 

iboratdir. 

Tahlil va natijalar. Tadqiqot davomida Oʻzbekistonda maʼnaviy makon yaratishning 

zamonaviy tamoyillari tahlil qilindi. Yangi tamoyillar orasida milliy qadriyatlar va zamonaviy 

texnologiyalarni uygʻunlashtirish, yoshlar taʼlimini maʼnaviy-axloqiy jihatdan mustahkamlash, 

va jamiyatda integratsiyalangan madaniyatni rivojlantirishning muhimligi taʼkidlandi. 

Oʻzbekistonning rivojlanishiga hissa qoʻshgan zamonaviy ilm-fan va texnologiyalar, anʼanaviy 

qadriyatlar bilan uygʻunlashgan holda, yangi maʼnaviy makonni yaratishda asosiy omil boʻlib 

xizmat qilmoqda. Tadqiqotda, yoshlarni maʼnaviy tarbiya qilishning zamonaviy yondashuvlari, 

oʻqitish va taʼlim tizimining yangi metodologiyalari tahlil qilindi. Taʼlim tizimining interaktiv 

usullari va zamonaviy texnologiyalarni qoʻllash yoshlarning maʼnaviy rivojlanishiga yordam 

beradi. Oʻqituvchilar va taʼlim muassasalarining yoshlarni maʼnaviyatli va etika mezonlariga 

asoslangan holda tarbiyalashdagi roli ham koʻrib chiqildi. Bu borada, davlat siyosati va milliy 

qadriyatlar yoshlarning ongida chuqur oʻrnashishi zarurati taʼkidlangan. Tadqiqotda 

globallashuv jarayonining Oʻzbekistonning maʼnaviy makoniga taʼsiri ham tahlil etildi. Global 

miqyosda rivojlanayotgan gʻoyalar va mafkuralar, milliy maʼnaviyatga tahdid solishi 

mumkinligi qayd etildi. Maʼnaviy makonning shakllanishida milliy qadriyatlar va zamonaviy 

dunyoqarashning uygʻunlashuvi muhim rol oʻynaydi. Shu bilan birga, global va mahalliy 

miqyosda maʼnaviyatni rivojlantirishga qaratilgan integratsiyalashgan yondashuvlar zarurligi 

taʼkidlandi. Tadqiqotda maʼnaviy tahdidlar masalasi ham yoritildi. Bugungi globallashuv 

davrida, turli mafkuraviy va ideologik tahdidlarga qarshi kurashishning ahamiyati oshgan. Bu 

jarayonni oldini olishda milliy gʻoyaning mustahkamlanishi, yoshlarning milliy maʼnaviyatga 

boʻlgan hurmatini oshirish va taʼlim tizimining maʼnaviy tarbiya berishdagi roli oʻrganildi. 

Tadqiqotda Oʻzbekistonning jamiyatida yangi maʼnaviy makon yaratishning asosiy 

imkoniyatlari tahlil qilindi. Bu yerda milliy qadriyatlar, yangi ijtimoiy va siyosiy tamoyillar, 

yoshlar bilan ishlash strategiyalari va taʼlim tizimi muhim omillar sifatida keltirildi. Yangi 

maʼnaviy makon yaratishning asosiy qadamlaridan biri, madaniyat va axloqiy meʼyorlar 

asosida yoshlarni shakllantirish, ularning milliy va umuminsoniy qadriyatlarga hurmatini 

rivojlantirishdir. 

Tadqiqotda Oʻzbekistonning maʼnaviy taraqqiyoti va rivojlanishidagi yangi yoʻnalishlar, 

davlat siyosatining yangilanishi, yangi maʼnaviy makon yaratishdagi imkoniyatlar va takliflar 

koʻrib chiqildi. Oʻzbekistonning 2030-yilgacha boʻlgan strategik maqsadlari doirasida taʼlim va 

madaniyat sohalaridagi oʻzgarishlar, yoshlar maʼnaviyatini rivojlantirish va milliy qadriyatlarni 

mustahkamlashga qaratilgan strategiyalar muhim ahamiyatga ega. 

Tadqiqot natijalariga koʻra, Oʻzbekistonda yangi maʼnaviy makon yaratish jarayoni 

zamonaviy tamoyillarga asoslangan holda rivojlanmoqda. Bu jarayonni muvaffaqiyatli amalga 

oshirish uchun milliy qadriyatlar va zamonaviy texnologiyalarni uygʻunlashtirish, yoshlar 

taʼlimini maʼnaviy-axloqiy jihatdan mustahkamlash va ijtimoiy madaniyatni rivojlantirish 

kerak. Shuningdek, globallashuv jarayonlari taʼsiridan saqlanish uchun maʼnaviy tahdidlarga 

qarshi kurashish va milliy gʻoyani mustahkamlash zarurati dolzarb hisoblanadi. 

Yangi maʼnaviy makon yaratish jarayonida, taʼlim tizimi, madaniyat va jamiyatning 

barcha qatlamlari faol ishtirok etishi lozim. Shuningdek, davlat siyosati va amaliy chora-

tadbirlar bu jarayonni yanada rivojlantirishda muhim rol oʻynaydi.  

Oʻzbekistonda yangi taraqqiyot bosqichida, maʼnaviy makonning ahamiyati tobora ortib 

bormoqda. Maʼnaviy makon faqatgina madaniy va axloqiy qadriyatlarni oʻz ichiga olmay, balki 

yangi innovatsion yondashuvlar, raqamli texnologiyalar va zamonaviy taʼlim usullarini ham 

qamrab oladi.  

Yangi maʼnaviy makon yaratishning asosiy tamoyillari orasida milliy qadriyatlarning 

saqlanishi, xalqning anʼanaviy madaniyatiga asoslanish, zamonaviy ilm-fan va texnologiyalarni 

integratsiya qilish kabilar mavjud. Shuningdek, maʼnaviyatni rivojlantirishda yoshlar va taʼlim 

tizimining oʻrni muhim ahamiyatga ega. 

Jahonda maʼnaviy makon yaratish borasida amalga oshirilgan muvaffaqiyatli tajribalar, 

Oʻzbekistonda ham oʻzgarishlar yaratishga yordam beradi. Yevropa, Osiyo va boshqa 

mamlakatlardagi tajribalar oʻrganilib, ularning Oʻzbekistondagi sharoitga moslashuvi tahlil 

qilindi. 

Xulosa. Oʻzbekistonda yangi maʼnaviy makon yaratish, mamlakatimizning barqaror 

rivojlanishiga hissa qoʻshadi. Yangi tamoyillar asosida, maʼnaviy qadriyatlarni saqlab qolgan 

holda, jamiyatda yuksak axloqiy meʼyorlar va innovatsion fikrlash tarzini rivojlantirish 

mumkin. Maʼnaviy makon yaratishning asosiy tamoyillari, xalqimizning madaniy merosini 

hurmat qilish, zamonaviy texnologiyalar va ilm-fan bilan uygʻunlashuvni taʼminlashdir. Ushbu 

jarayonni muvaffaqiyatli amalga oshirish uchun davlat siyosati, taʼlim tizimi va jamiyatning har 

bir aʼzosining faol ishtiroki zarur. 

